
An tSeachtain Ghuí le hAontacht Chríostaí 2011
Ordú Seirbhíse A
Réamhullmhúchán 
Beidh gá leis na nithe seo a leanas i rith na seirbhíse:
Bíobla
6-10 coinnle móra* 

Cipíní
2 fháideog
Bord, ar cheart go mbeadh radharc air ag gach ball den phobal
Míreanna roghnacha eile: 

Colláis/Mósáic pictiúr de ghníomhartha éacúiméineacha sa cheantar agus dromchla réidh ar ar féidir an  cholláis a chur le chéile agus taispeáint a dhéanamh de. 

3 nó 4 phíosa gualaigh*
Gránlaigh túise* 

Soitheach tinedhíonach
Roimh an tseirbhís:

Lastar an gualach agus cuirtear sa soitheach tinedhíonach  é, agus cuirtear ar an mbord ansin é
I rith an iomainn thosaigh: 

Tugtar an Bíobla agus na coinnle móra (gan iad a bheith ar lasadh) isteach go láthair na heaglaise nó go láthair an adhartha. 
Cuirtear an Bíobla ar an mbord lárnach nó ar an mbord léitheoireachta.
Leagtar na coinnle amach go cothrom, réidh le lasadh.
I rith gach achainí de na guíonna le haontacht Chríostaí, lasann baill de gach ceann de na pobail éagsúla péire coinneal. 

I rith an léamha as Leabhar na Salm 9, cuirtear an mhósáic le chéile ar an dromchla réidh.
Ag tús gach liodáin / sraith paidreacha, cuirtear spúnóg lán de ghránlaigh túise ar na gríosaigh (Seasann cumhrán binn an deataigh don tslí a dtéann an phaidir suas go Dia in airde cf. Leabhar na Salm 141:2) 
T: Treoraí
L: Léitheoir 

C: Cách
* Mura gnách coinnle nó túis a bheith in úsáid san áit a mbeidh an tseirbhís ar siúl, seiceáil íogaireacht an deatachbhradóra roimh ré
1: CRUINNIÚ
T: 
In ainm an athar, an mhic, agus an Spioraid Naofa 

C:
Áiméan. 

T:
Pól agus Silveánas agus Tiomóid ag beannú d’eaglais na dTeasalónach, i nDia an


tAthair agus sa Tiarna Íosa Críost. Grásta chugaibh agus síocháin. (1 Teasalónaigh 1:1).

T: 
A Dhia, is tú a ghlaoigh gach aon ní chun marthana 

C: 
Is leatsa an domhan, an mhuir agus an spéir 

T: 
Tá do láithreacht laistigh agus lasmuigh dínn 

C: 
Istigh san áit seo agus i ngach áit eile
T: 
Tá gach aon adamh lán le d’fhuinneamh
C: 
Tá d’íomhá le sonrú i ngach aon aghaidh 

T: 
Is é do spiorad a thugann beatha do gach aon duine againn 

C: 
Is é a spreagann sinn cúrsa an cheartais a leanúint
T: 
Ceartas mar a bheadh sruth ar shíorshnámh
C: 
Ó Bheithil go Birmingham, ó Iarúsailéim go Jakarta 

T: 
Go líonfar an domhan le glóir Dé 

C: 
Faoi mar a líonann na huiscí an fharraige
Ó Greenbelt 2009, ‘Sunday morning worship’. Cuirtear ar fáil anseo le caoinchead.
Iomann:
Ba cheart iomann cuí a chanadh as Gaeilge anois. Is féidir túis a thairiscint ag an bpointe seo
T: Déanaimis guí Dé 

C: Áiméan 

T: A Dhia an ghrásta, gheall tú trí mheán do chuid fáithe go mbeidh Iarúsailéim mar thearmann do mhórchuid daoine, mar mháthair do mhórchuid náisiún. Go gcloise tú ár bpaidreacha go mbeidh Iarúsailéim, cathair do pháise, báis agus aiséirithe, mar áit shlán do chách, áit ina mbeidh siad i do theannta agus i dteanna a chéile.
Iarraimid ar an Tiarna
C: Ceadaigh é seo a Thiarna
T: A Dhia na trócaire, go raibh do spiorad beatha istigh i ngach croí daonna, go sractar as a chéile na constaicí a scarann óna chéile sinn, go dté drochamhrais ar ceal agus go n-imí an fuath agus leis sin, na scoilteanna cneasaithe, go mbeidh do phobal in ann maireachtáil  faoi cheartas agus faoi shíocháin.
C: Ceadaigh é seo a Thiarna 

T: A Dhia ghrách, clois ár nguí le do chathair bheannaithe, Iarúsailéim. Cuir deireadh lena fulaingt, agus comhaontaigh í. Bíodh sí mar bhaile arís agat, cathair shíochána, solas leis an uile duine. 
Iarraimid ar an Tiarna
C: Ceadaigh é seo a Thiarna 

T: Oscail anois ár gcluasa agus ár gcroíthe go cloisfimid fógairt do Bhriathair, agus cabhraigh linn maireachtáil dá réir níos dílse ina ndéanaimid agus ina ndeirimid, faoi ghlóire d’ainm go brách. 

C: Áiméan.
2: LIODÁN DO BHRIATHAIR
T: 
Go mbeimid aireach ar bhriathar Dé!
Léamh an tSean-Tiomna: Isaiah 58:6-10

Leabhar na Salm: Leabhar na Salm 96 (freagraloch) 

C: 
[cantar iomann cuí atá bunaithe ar Leabhar na Salm 96]
Is féidir an mhósáic a thabhairt le chéile ag an bpointe seo
Léamh an Tiomna Nua: Gníomhartha 2:42-47
Aililiú agus gairm shoiscéil
C: 
Aililiú, Aililiú, Aililiú (canta)

L: 
Fág d’ofráil ansiúd os comhair na haltóra, imigh leat ar dtús agus déan

síocháin le do bhráthair, agus tar ansin ag déanamh na hofrála. [Matthew 5:24] (ráite nó canta)
T: 
Aililiú, Aililiú, Aililiú (canta)

Alleluia Cantemus Cuncti (A H D Troyte) leagtha amach ag John Bradley
L: 
Clois an Soiscéal Naofa dar le Matha 
C: 
Glóir duit a Dhia, glóir duitse
Léamh Soiscéil: Matha 5:21-26
L: 
Seo é Soiscéal Chríost
C: 
Moladh do Chríost ár dTiarna
Aitheasc / Seanmóir
Iomann: Is féidir iomann cuí a chanadh arís
3: FREAGAIRT
Paidreacha Peannaide
Is féidir túis a thairiscint anois
L: 
Le heaglaisí Iarúsailéim 

Is cuimhin linn gur chaith na creidmhigh a ndúthracht le teagasc na n-aspal agus le comhaltacht. 
Admhaím go bhfuil teipthe orainn sa dílseacht agus sa chomhaltacht.
Coimeádtar tost

Déanaimis guí Dé 
C: 
A Thiarna bíodh Trócaire agat
L: 
Le heaglaisí Iarúsailéim 

Is cuimhin linn go ndeachthas i bhfeidhm go mór orthu agus gur iomaí comhartha agus iontas a chonaic siad

Coimeádtar tost 

Déanaimis guí Dé
C: 
A Thiarna bíodh Trócaire agat   
L: 
Le heaglaisí Iarúsailéim 

Is cuimhin linn gur roinn siad siúd go raibh creideamh acu gach a raibh acu, agus thug siad tacaíocht dóibh siúd a bhí i ngátar. 
Admhaímid go gcoimeádaimid greim ar mhaoin shaolta ar éadáil na mbocht.
Coimeádtar tost

Déanaimis guí Dé
C: 
A Thiarna bíodh Trócaire agat   
L: 
Le hEaglaisí Iarúsailéim 

Is cuimhin linn gur chaith na creidmhigh mórchuid ama ag guí agus ag bácáil aráin sa bhaile, le croíthe áthasacha agus fiala.
Admhaímid mar atá teipthe againn san fhéile agus sa ghrá. 
Coimeádtar tost

Déanaimis guí Dé
C: 
A Thiarna bíodh Trócaire agat   
Deimhniú ar mhaithiúnas Dé
T: 
Is é seo an ní ar thrácht Ióéil fáidh air: “‘Tarlóidh sna laethanta deireanach’ arsa an Tiarna, ‘go ndoirtfidh mé amach mo spiorad ar an uile dhuine... Ach cibé duine a ghlaofaidh ar ainm an Tiarna, slánófar é’”. 
Agus sinn ag feitheamh le teacht an Tiarna, gealltar go maithfear dúinn, go ndéanfar athnuachan orainn, agus go gcomhaontófar arís sinn. 
C: 
Áiméan   
An tSíocháin
T: 
Is é Críost ár bhfoinse síochána. Thug sé chun athmhuintearais le Dia sinn, tar éis gur chlaon sé a cheann sa chroch dúinn; tagaimid le chéile ina ainm agus roinnimid a chuid síochána. Go maire síocháin an Tiarna libh i gcónaí.
C: 
Agus leat féin.
Iomann: Roghnaigh iomann cuí le canadh ag an bpointe seo.
An Chré: Deirtear Cré na nAspal nó Cré Nícé nó múnla oiriúnach eile.
Guí le hAontacht Chríostaí
I rith an dá achainí, tagann ionadaithe (I1 & I2) ó dhá phobal éagsúla chun cinn. Cuireann gach duine acu coinneal ar lasadh, agus tugann siad an fhreagairt a ndéanann cách aithris uirthi. 
Is féidir túis a thairiscint ag an bpointe seo.
T: 
Trí Chríost, bhí Dia i mbun an domhan a thabhairt chun athmhuintearais leis féin arís, ag fágáil theachtaireacht an athmhuintearais  inár measc. Mar ambasadóirí d’athmhuintearais Chríost, cuirimid ár n-achainíocha faoi bhráid Dé. 
I1:
Agus sinn ag oscailt an Bhíobla chun guí a dhéanamh le chéile, beag beann ar ár dtraidisiún Críostaí
I2:
Go ndéanfar athnuachan ar gach aon rud agus go mba shoiléir ár n-aontacht.
C:
Go ndéanfar athnuachan ar gach aon rud agus go mba shoiléir ár n-aontacht.
I1:
Agus sinn ag tógáil dea-chaidreamh idir Giúdaigh, Críostaithe agus Moslamaigh, ag sracadh ballaí fuarchúise agus fuatha as a cheile
I2:
Go ndéanfar athnuachan ar gach aon rud agus go mba shoiléir ár n-aontacht.
C:
Go ndéanfar athnuachan ar gach aon rud agus go mba shoiléir ár n-aontacht.
I1:
Agus sinn déanamh ar cheartas agus dlúthpháirtíocht, ag bogadh ó eagla go muinín
I2:
Go ndéanfar athnuachan ar gach aon rud agus go mba shoiléir ár n-aontacht.
C:
Go ndéanfar athnuachan ar gach aon rud agus go mba shoiléir ár n-aontacht.
I1:
Agus sinn ag iarraidh freastal ar riachtanais na gclann faoi dhobrón, daoine bochta agus daoine gan dóchas, daoine atá ag fulaingt in ainm an Tiarna 
I2:
Go ndéanfar athnuachan ar gach aon rud agus go mba shoiléir ár n-aontacht.
C:
Go ndéanfar athnuachan ar gach aon rud agus go mba shoiléir ár n-aontacht.
I1:
Is nuair atáimid ag druidim le cros Chríost a thiocfaimid níos cóngaraí dá chéile, agus de réir mar a sháraímid fulaingt an chine dhaonna
I2:
Go ndéanfar athnuachan ar gach aon rud agus go mba shoiléir ár n-aontacht.
C:
Go ndéanfar athnuachan ar gach aon rud agus go mba shoiléir ár n-aontacht.
Paidir an Tiarna (in pé teanga atá in úsáid sa tseirbhís)
4: SEOLADH AMACH
Paidir dheiridh
T: 
Táimid os do chomhair amach, a Dhia, 

Is léir dúinn mar a scoiltear óna chéile sinn, agus goileann sé orainn .
Is léir dúinn conas mar ba mhaith linn a bheith, 

bíodh is gur minic dearmad a bheith orainn i dtaobh na mílte go léir a thaistilíomar le chéile mar oilithrigh,

na móimintí ar an aistear, a chuir ár gcroíthe istigh ar lasadh.
C: 
A Dhia athmhuintearais, 


Nuair a gheobhaimid an dúshlán ó eaglaisí Iarúsailéim, 


Sinn féin a thabhairt athuair le guí a dhéanamh chun na haontachta Críostaí,

agus chun na nithe beaga a scoilteann óna cheile a shárú, 


tabhair dúinn an neart glacadh leis an dúshlán. 


Tabhair ar aghaidh sinn ón áit ina bhfuilimid, 


go dtí an áit inar mhaith leat go mbeimis,

agus trí do Spiorad, 


cuir deireadh le gol agus le hochlán.

Treoraigh sinn i dtreo Iarúsailéim Nua,

mar a ndéanfaimid fíorghairdeas le Críost.

Áiméan
Beannacht
T: 
Go líona Dia an dóchais tú, 


Leis an uile dhóchas agus le síocháin na creidiúna, 


Le go mbeidh tú lán dóchais, 


Trí chumhacht an Spioraid Naofa. 


Agus an bheannacht...
C: 
Áiméan
Seoladh
Casann an pobal i dtreo an dorais.
Léitear Apacailipsis 21:1-4.
Amhrán seolta: Roghnaigh amhrán cuí le deireadh a chur leis an tseirbhís seo.
Nó

Iomann deiridh: Roghnaigh iomann cuí le deireadh a chur leis an tseirbhís.

